REPUBLIKA E SHQIPERISE

Nr. 220/2 Prot. Tirang, mé 09.03.2018

VENDIM
Nr.11, daté 09/03/2018

PER MIRATIMIN E RAPORTIT PERFUNDIMTAR TE MBIKEQYRJES SE
ADMINISTRIMIT TE SHERBIMIT CIVIL NE NJESINE E VETEQEVERISJES
VENDORE BASHKIA GJIROKASTER DHE PARALAJMERIMIN E
INSTITUCIONIT PER TE RREGULLUAR GJENDJEN E LIGJISHMERISE

Né mbéshtetje té kompetencave ligjore té parashikuara né nenin 11 pika 1, 14 dhe
15 € ligjit nr. 152/2013, “Pér népunésin civil”, t& ndryshuar, té ligjit nr. 44/2015, “Kodi i
Procedurave Administrative i Republikés sé Shqiperisé”, si dhe té Rregullores, “Mbi
procedurat e mbikéqgyrjes/inspektimit”, miratuar me vendimin nr. 17, daté 11.3.2015, té
Komisionerit pér Mbikéqyrjen e Shérbimit Civil, pas shqyrtimit t¢ materialit dhe mendimit
paraprak té Drejtorisé sé Pérgjithshme té Inspektimit dhe Mbikéqyrjes, né lidhje me
mbikéqyrjen e zhvilluar né njésiné e vetéqgeverisjes vendore, Bashkia Gjirokastér,

KONSTATOVA SE:

Me Vendimin nr. 216, daté 25.10.2017, “Pér kryerjen e mbikéqyrjes né lidhje me
zbatimin e ligjit né administrimin e shérbimit civil, né njésiné e vetégeverisjes vendore
Bashkia Gjirokastér dhe Bashkia Dropull”, Komisioneri pér Mbikégyrjen e Shérbimit
Civil, ka vendosur fillimin e mbikéqyrjes sé pérgjithshme né lidhje me zbatimin e ligjit
nr.152/2013, “Pér népunésin civil”, t€ ndryshuar, né institucionin Bashkia Gjirokastér.

Objekti i mbikéqyrjes éshté i pérgjithshém dhe pérfshin veprimet administrative té
kryera nga njésia pérgjegjése dhe subjektet e tjera té ngarkuara me ligj, si pjesémarrés né
proceset e administrimit té shérbimit civil, prej momentit té fillimit té efekteve juridike té
ligjit nr. 152/2013, “Pér népunésin civil ”, t& ndryshuar, e né vijim.

Procesi éshté zhvilluar né pérputhje me Programin e Mbikéqyrjes nr. 1731/1 prot.,
daté 25.10.2017, té& miratuar nga Komisioneri pér Mbikéqyrjen e Shérbimit Civil, i cili me

shkresén nr. 1731/2 prot., daté 25.10.2017, “Njoftim né lidhje me mbikéqyrjen né Bashkiné
Gjirokastér”, i éshté njoftuar Bashkisé Gjirokastér.

Bashkia, si organ i vetégeverisjes vendore, ka hyré né skemén e administrimit té
shérbimit civil me ligjin nr. 8549/1999, “Statusi i népunésit civil”, (i shfugizuar) dhe ka
ruajtur té njéjtin status edhe me hyrjen né fuqi té ligjit nr. 152/2013, “Pér népunésin civil”,
té ndryshuar, pasi, né nenin 2 té tij, pércaktohet se, ky ligj zbatohet pér ¢cdo népunés gé
ushtron njé funksion publik né njé institucion té administratés shtetérore, institucion té
pavarur apo njési té geverisjes vendore.

Né pérfundim té procesit té verifikimit t¢ dokumentacionit dhe grumbullimit té té
dhénave, grupi i mbikéqyrjes ka hartuar projektraportin pér mbikéqgyrjen e ligjshmérisé né
administrimin e shérbimit civil dhe ia ka dérguar pér njohje subjektit t& mbikéqyrur me
shkresén nr. 220 prot., daté 1.2.2018, “Dérgohet projektraporti né pérfundim té
mbikéqyrjes né njésiné e vetégeverisjes vendore Bashkia Gjirokastér, né lidhje me
administrimin e shérbimit civil.”, duke i Iéné njé afat 15 dité kohé, pér té paraqitur
komentet e tyre né lidhje me konstatimet e evidentuara nga grupi i punés.

Ndérkohé, subjekti i mbiké&qyrur, pasi éshté njohur me materialin, népérmjet
shkresés nr. 809/1 prot., daté 19.2.2018, “Kthim pérgjigje”, ka dérguar projektraportin e
nénshkruar nga personat pérgjegjés, pa vérejtje, duke u shprehur dakord me té gjitha gjetjet
e grupit té punés té pasgyruara né té.

Sa mé sipér, cmoj se jané kryer té gjitha procedurat e nevojshme gé sigurojné
transparencén e procesit dhe mundésiné e institucionit té€ kontrolluar pér té shprehur
pretendimet e tij né lidhje me problematikén e evidentuar.

Né kéto rrethana, pasi shqyrtova raportin pérfundimtar t€ mbikéqyrjes, té paragitur
pér miratim nga grupi i punés, vlerésoj se duhet té miratoj pérmbajtjen e tij.

Pér kéto arsye:

Né mbéshtetje té kompetencave ligjore té pércaktuara né nenin 11, pika 1, nenet 14
dhe 15, té ligjit nr. 152/2013, “Pér népunésin civil”, t& ndryshuar, referuar Seksionit 111,
“Procedura hetimore”, t€ ligjit nr. 44/2015, “Kodi i Procedurave Administrative i
Republikes sé Shqipérisé”, si dhe Rregullores “Mbi procedurat e mbikéqyrjes/inspektimit”,
miratuar me vendimin nr. 17, daté 11.3.2015, té Komisionerit pér Mbikéqgyrjen e Shérbimit
Civil,

VENDOSA:

1. Té miratoj pérmbajtjen e raportit pérfundimtar t&¢ mbikéqyrjes sé pérgjithshme, né
lidhje me administrimin e shérbimit civil, né Bashkiné Gjirokastér, dhe té

paralajméroj institucionin pér té rregulluar situatén e paligjshmérisé né zbatimin e
ligjit nr. 152/2013, “Pér népunésin civil”, t& ndryshuar, duke kérkuar zbatimin e
detyrave gé do té specifikohen mé poshté.

Kryetari i Bashkisé, té konstatojé menjéheré pavlefshmériné absolute té akteve té
emérimit dhe té rregullohen pasojat, duke ndérpreré marrédhéniet financiare me
institucionin pér punonjésit e eméruar né kundérshtim me procedurén e pércaktuar né
ligjin nr. 152/2013, “Pé&r népunésin civil”, té ndryshuar, té cilét jané evidentuar né
vijim sipas emrit, pozicionit té punés dhe aktit t& emérimit té nxjerré nga titullari i
institucionit:

v’ xxkkkskdkekxk Specialiste, Zyra e Integrimit né BE, akti nr. 177, daté 5.4.2016.
v’ FRkdkkekdkeexk Specialiste, Zyra e Integrimit né BE, akti nr. 178, daté 5.4.2016

Njésia pérgjegjése, té kryejé procesin e shpalljes sé pozicioneve té lira dhe fillimin e
procedurés sé konkurrimit, sipas neneve 22, 23, e vijues, té ligjit nr. 152/2013, “Pér
népunésin civil ”, t& ndryshuar, sipas orientimeve né raportin e mbikéqyrjes.

Njésia pérgjegjése pér menaxhimin e burimeve njerézore té institucionit, me géllim
gé té rregullojé situatén né lidhje me deklarimin e statusit té punésimit pér népunésin
FhxFxAxAxk aktualisht i punésuar né pozicionin e punés, “Drejtor né Drejtoriné e
Punéve Publike, Administrimit dhe Kontrollit té Territorit™, té veprojé si mé poshté:

v Té ndryshojé aktin administrativ nr. 1576, daté 29.5.2014, pér deklarimin e
statusit té punésimit, duke e ndryshuar pozicionin e tij né raport me shérbimin
civil, nga “népunés civil”, né “népunés civil né periudhé prove”, pér arsye se,
né momentin e fillimit t€ efekteve juridike té ligjit nr. 152/2013, “Pér
népunésin civil”, t€ ndryshuar, rezulton se kohézgjatja e periudhés sé
punésimit té kétij punonjési, né pozicionin e punés, éshté mé pak se 1 vit.

v/ Té administrojé né dosjen e personelit, vlerésimin e punés pér periudhén e
provés si dhe mendimin me shkrim nga népunési mé i vjetér.

v' Eprori direkt, té nxjerré pér népunésin vendimin e arsyetuar t& konfirmimit
dhe mé pas njésia pérgjegjése, t€ béjé deklarimin e statusit té punésimit
“népunés civil né pozicionin drejtor”.

Njésia e burimeve njerézore té institucionit, té drejtojé procesin e hartimit té
pérshkrimeve té punés pér té gjitha pozicionet e shérbimit civil, né bashképunim me
subjektet e tjera té ngarkuara me ligj (analisti i punés, eprori direkt dhe drejtori i
pérgjithshém), sipas rregullave dhe procedurave té pércaktuara né vendimin nr. 142,
daté 12.3.2014, té Késhillit t&¢ Ministrave, “Pér pérshkrimin dhe klasifikimin e
pozicioneve té punés né institucionet e administratés shtetérore dhe institucionet e

pavarura”, 1 ndryshuar dhe lidhjeve té cilat jané pjesé e kétij vendimi si dhe
udhézimit nr. 1 daté 31.5.2017, té Departamentit t¢ Administratés Publike. Kéto akte
nénligjore, né pérmbajtjen e tyre kané pércaktuar procedurat e hollésishme gé duhet
té ndigen pér hartimin e pérshkrimeve té punés, népunésit pérgjegjés pér hartimin e
tyre, strukturén pérgjegjése pér vlerésimin e bazueshmérisé sé tyre né ligjin specifik
dhe formatin e miratuar, organin qé ka kompetencén pér miratimin e tyre, si dhe
detyrimin pér depozitimin prané njésisé pérgjegjése.

Pér plotésimin e kétij detyrimi, njésia pérgjegjése, té zbatojé orientimet gé jané dhéné
né rubrikén pérkatése té raportit pérfundimtar té mbikéqyrjes.

Mé pas, njé kopje e pérshkrimeve té punés té nénshkruara, té béhen pjesé e dosjes sé
personelit té ¢cdo népunési civil dhe té mbahen parasysh gjaté procesit té miratimit té
strukturés pérfundimtare té institucionit, si njé detyrim ligjor gé rrjedh prej ligjit qé
rregullon funksionimin e njésive vendore, i cili ka pércaktuar vitin 2018, si afatin e
strukturimit pérfundimtar té kétyre njésive, pas implementimit té reformés territoriale
dhe ndérkohé, njé kopje e pérshkrimeve té punés, té depozitohet né arkivin e
institucionit.

Njésia pérgjegjése, té njoftojé té gjithé subjektet gé ligji i ngarkon me administrimin e
aspekteve té vecanta té shérbimit civil.

Njésia pérgjegjése e institucionit, me géllim realizimin e njé strukture administrative,
né pérputhje me kérkesat e ligjit nr. 152/2013 “Pér népunésin civil’, i ndryshuar dhe
té akteve nénligjore né zbatim té tij, duhet té fillojé menjéheré punén pér saktésimin e
pozicioneve té cilat kané karakteristikat e shérbimit civil, t& pérfshira né njésité e
strukturés aktuale, né rastin e agjencive dhe njésive administrative, duke ndjekur kéto
orientime:

v' Pér pozicionet e punés té pérfshira né strukturén e Bashkisé si, “Specialist i
apelimit_dhe marrédhénieve me komunitetin”, si dhe “Sekretar, protokoll-
arkivé prané Njésisé Administrative ”, njésia pérgjegjése, té vlerésojé pér
secilin pozicion, nése ai realizon funksione apo detyra né pérputhje me
pércaktimet e shkronjés “c”, té nenit 4, té ligjit nr. 152/2013, “Pér népunésin
civil”, t& ndryshuar dhe né rast se vlerésohen né kategoriné e népunésit civil,
atéheré té rregullohet emértesa e pozicionit té punés né pérputhje mé nenin 19,
té ligjit, té hartohen formularét e pérshkrimit té punés né bashképunim me
eprorin dhe té zbatohen kérkesat ligjore pér plotésimin e kétyre pozicioneve.

v Pér pozicionet e punés té pérfshira né strukturat e agjencive, njésia
pérgjegjése, duhet té pércaktojé garté detyrat teknike dhe pérgjegjésité ligjore
gé realizon secili pozicion pune, té vlerésojé pér secilin pozicion, nése ai

realizon funksione apo detyra né pérputhje me pércaktimet e shkronjés “c”
apo shkronjés “d”, t€ nenit 4, té ligjit nr. 152/2013, “Pér népunésin civil ”’, té
ndryshuar.

Pér pozicionet e punés gé do té konsiderohen pjesé e shérbimit civil, té
pércaktojé emértesat e tyre sipas ligjit pér népunésin civil dhe plotésimi i
pozicioneve té punés té béhet né pérputhje me procedurat e konkurrimit té
pércaktuara nga ligji nr. 152/2013, “Pér népunésin civil”, t& ndryshuar dhe
aktet nénligjore né zbatim té tij.

Gjithashtu, duhet té rishikojé pozicionimin e punonjésve, té cilét, né
momentin e ristrukturimit, kané kaluar nga bashkia né agjenci dhe pér pasojé i
ka ndryshuar regjimi juridik i marrédhénies sé punés, nga népunés civil né
punonjés, duke i pérfshiré ata pérséri né fushén e veprimit té ligjit pér
shérbimin civil (népunésit civil té Drejtorisé sé té Ardhurave Tatim — Taksa).

Né kété rast, sé pari, duhet té mbahet parasysh nga njésia pérgjegjése fakti, gé
kéta népunés, e gézojné statusin e népunésit civil gé né momentin e deklarimit
té tyre né pozicionet e punés né bashki dhe pér pasojé bazuar né pikén 8, té
nenit 50, té ligjit pér népunésin civil, kané té drejté gé, brenda periudhés 2
vjecare, pas pérfundimit té marrédhénies né shérbimin civil:

a) té konkurrojné si népunés civilé pér procedurat e lévizjes paralele apo ngritjes
né detyré sipas neneve 25 dhe 26 té kétij ligji.

b) té emérohen né ményré té pérkohshme nga njésia pérgjegjése, me pélgimin e
tyre, né pozicione té shérbimit civil.

6. Njésia pérgjegjése pér menaxhimin e burimeve njerézore té institucionit, té plotésojé
dosjen e personelit té ¢cdo népunési civil, duke pérfshiré né té, té gjitha dokumentet dhe
té dhénat sipas lidhjeve 1 e 2, pjesé e Vendimit nr. 117, daté 5.3.2014, té Késhillit té
Ministrave, “Pér pérmbajtjen, procedurén dhe administrimin e dosjeve té personelit e
té regjistrit gendror té personelit”, si dhe ato té evidentuara né mungesé né tabelat
aneks, té cilat jané pjesé e raportit pérfundimtar té mbikéqyrjes.

7. Pér kryerjen e kétyre veprimeve administrative, lihet afat 60 dité nga marrja dijeni pér
kété vendim. Institucioni i mbikéqyrur dhe njésia pérgjegjése, duhet té zbatojné kété
vendim duke u bazuar né orientimet e dhéna né pérmbajtjen e raportit pérfundimtar té
mbikéqyrjes.

8. Me kalimin e kétij afati, subjekti i mbikéqyrur, njésia e vetéqgeverisjes vendore,
Bashkia Gjirokastér, duhet té njoftojé me shkrim Komisionerin pér Mbikéqgyrjen e

10.

Shérbimit Civil, né lidhje me zbatimin e kétij vendimi, duke dérguar edhe aktet
administrative gé provojné masat e marra.

Pér kété vendim té njoftohet Kryetari i Bashkisé Gjirokastér, duke i dérguar njé kopje
té raportit pérfundimtar té mbikéqyrjes dhe njékohésisht, té informohet Komisioni pér
Céshtjet Ligjore, Administratén Publike dhe té Drejtat e Njeriut né Kuvendin e
Shqipérisé.

Né rast té moszbatimit té Kkétij vendimi paralajmérues, Komisioneri do té vijojé
procesin pér rregullimin e shkeljeve té konstatuara, sipas parashikimeve té pikés 2, té
nenit 15, té ligjit nr. 152/2013, “Pér népunésin civil”, t& ndryshuar, duke pérdorur
mjetet ligjore pér té rikthyer ligjshmériné né administrimin e shérbimit civil, népérmjet
gjobitjes sé népunésit pérgjegjés pér mos zbatimin e masave té pércaktuara né
dispozitivin e vendimit.

Ky vendim hyn né fugi menjéherg.

KOMISIONERI

Pranvera Strakosha

